
Rāhina – 17 Hui-tanguru
I te rā nei, tae mai he tono ki taku karaihe 
mō ētahi kaitūao tiaki rori. He pai pea taua 
mahi māku, engari me pātai ki ōku mātua i 
te tuatahi. Hei āpōpō ka pātai ki a Pāpā kei 
te mahi hoki ia i tēnei wā.

Rā tū – 7 Hui-tanguru
I te pō i pātai au ki a Māmā mō te mahi 
tiaki rori i te kura. I whakaae ia! Ka mea 
mai a Māmā he tino pai au mō taua mahi.

Rāapa – 19 Hui-tanguru
I te rā nei i hoatu taku pānui ki a Whaea 
Trish. Ko tāna he tino rawe au mō te tūnga 
nei. Kei te tono anō taku hoa piripono a 
Sophie, kia tū hei kaitūao.

He  tino  pai  koe  
ki  te  mahi  nei,  

Arielle!

Rāpare – 20 Hui-tanguru
I te rā nei i haere mai a Kātipa Jo nō te 
teihana Pirihimana o Waitangirua ki te 
whakaako i a mātou. Tata ki te 20 ngā 
tamariki i tono mō te mahi nei! 

Taiatea ana ahau i te meatanga mai a 
Kātipa Jo he mahi nui tēnei, ā, me tae 
tika mai ahau i ia wā. Kāore au e pīrangi 
kia hē taku mahi, kia wareware rānei te 
tae atu!

Taiatea  ana  au! 

Rāhina – 24 Hui-tanguru
I mātakitaki mātou i tētahi DVD hei āwhina i 
a mātou ki te ako i ngā ture o te tiaki rori.

A muri i te DVD, ka whakaatu 
mai a Kātipa Jo i ētahi o ngā 
taputapu hei whakamahinga 
mā mātou.

Koti a-rai ua He ka-kahu ka-napa

Tohu rori

Rāpare – 24 Hui-tanguru
Anei ōku kākahu tiaki rori. He 
kākahu kanapu e āhei te katoa te 
kite i ahau i te wā tiaki rori.

Koinei ētahi o ngā mea kua 
ākona e au i nāianei.

Me  tu  i  te 
ara  hikoi. Titiro  ki  nga  taha  e 

rua  kia  kite  mena  he  
waka  e  haere  mai  ana.

Ki  te  tawhiti  he  waka  i 
te  ara  whakawhiti,  me 

whakaputa  nga  tohu  rori.

Ki  te  patata  he  waka  ki  te  
ara  whakawhiti,  tatari  kia 

haere  atu  i  mua  i  te   
whakaputa  i  nga  tohu  rori.

Photo of Gloria putting sign out

Koinei a mātou kōrero ka whakaputa 
mātou i ngā tohu rori.

Tohu  ki  waho,  
ata  titiro,  kua  watea, 

whakawhiti  atu!

Rāhina – 3 Poutūterangi
E hoa mā, mō taku wā tuatahi, i pai noa iho te 
mahi tiaki rori. I tae atu au i te wā tika, ā, i pai 
ki a au te awhina i ngā tamariki o tōku kura  kia 
haumaru te whakawhiti i te rori.

Rāmere – 6 Hakihea
Auē, kua pahure te tau kotahi o taku mahi tiaki rori!  
I te rā nei i riro i ahau he tiwhikete whakahirahira mō 
te kaitūao tiaki rori. I haere mātou ki te whare pikitia 
hei whakamihi ki a mātou. Tino pai taua haere, rawe te 
pikitia. Engari, ko te mea nui rawa i kite a Māmā i taku 
kaha ki te mahi i tēnei tau, ā, kei te haria mātou e ia ki 
te hākari a te pō nei, hei whakanui i 
ahau!

Ētahi atu kōrero mō te tū hei kaitūao 
tiaki rori, kei:

http://education.nzta.govt.nz/__
data/assets/pdf_file/0010/9928/
School-Traffic-Safety-Manual.pdf

Te Kura  
o Corinna

Whakaarohia te uru ki te rōpū tiaki rori o tō kura.
Kia kaha!




